
Jahan Kesariya Aur Shwet Sang Mil Jaye Harit Ki Ganga
Jahan Bharat Maa Har Honthon Par Man Mien Lehraye Tiranga
Wo Bharat Bhumi Hai Jis Par Aaye Krishna Aur Rama
Dharti Ke Har Ek Kan Kan Ka Judta Bhagwan Se Naata
Jahan Puja Hoti Patthar Ki Aur Poojniya Gau Mata
Wo Bharat Desh Hai Mera, Wo Bharat Desh Hai Mera

Sahas Aur Buddhi Jinka Bal Dheeraj Hai Jinki Jwala
Kaanto Par Apne Jeevan Ko Jisne Hai Hans Kar Daala
Wo Sainikya Bharat Bhumi Ka Aur Gaurav Uski Mala
Mathe Par Kesar Tilak Laga Usne Dushman Ko Maara
Jahan Gurudwaro Mein Shabad Sunate Math Mandir Mein Taane
Jahan Chandrayaan Chhoo Kar Le Aaya Sapno Bhari Udaane
Bharat Ki Shaan Pe Arpit Har Ek Saans Ka Ho Ujiyara
Wo Bharat Desh Hai Mera, Wo Bharat Desh Hai Mera

Jahan Desh Ki Khaatri Farz Nibhati Hai Jhansi Ki Rani
Padmavati Aur Ahilya Mit Gayi Bankar Amar Kahani
Jahan Kaurav Ko Hai Bhasm Karti Krodhit Krishna Ki Jwala
Jahan Naari Shakti Ka Parcham Phehrati Har Ek Bala
Jahan Krihsna Ki Dhun Pe Nache Radha Aur Jogan Ban Mira
Mukh Par Suraj Si Ho Bindiya Man Mein Chanda Sa Ujala
Aisi Inki Hai Gaatha Jinse Hota Roz Savera
Wo Bharat Desh Hai Mera, Wo Bharat Desh Hai Mera

